
Ezersísiu Parseria Pasífiku Selebra Abertura iha Kuartél Jerál F-FDTL hamutuk ho 
Timor-Leste, Estadu Unidus, Australia, Novazelándia no Parseiru Lokál. 

Kolaborasaun 2014 komesa daudaun ona, no parseiru Timoroan no internasionál servisu hamutuk iha 
projetu saúde no médiku nian. 

 
DILI – serimónia abertura 12 de Juñu 2014 hahú iha Kuartél Jerál F-FDTL hamutuk ho ninia Exelénsia Vice 
Primeiru Ministru H. E. Fernando La Sama de Araújo, Brigadeiru- General F-FDTL, Filomeno de Jesus 
Paixão, Kapitaun Naval Estadus Unidus, Rodney M. Moore, Komandante Parseiru Pasífiku – Súl, Kapitaun 
Naval Estadus Unidus Brian Shipman, Komandante ba Misaun Parseria Pasífiku tomak ,  Chargé 
d’Affaires Embaixada Estadus Unidus, Scott Ticknor, Embaixadór Novazelándia, Jonathan Schwass, Vise 
Xefe Misaun Japaun nian, adidu defeza nasaun parseiru sira, no reprezentante sira husi F-FDTL no 
nasaun parseiru seluk-seluk. Banda 7th Fleet husi Forsa Naval Estadus Unidus simu bainaka sira ho  
múzika jazz.  

Komandante Australia Tenente Koronél Mark Cooper, Lider Ekipa Programa Kooperasaun Defeza iha 
Timor-Leste, mak simu bainaka sira molok halo introdusaun ba Kapitaun Forsa Naval Estadus Unidus, 
Rodney M. Moore, Comodoro husi Rejimentu Konstrusaun Naval ba dala-30, ne’ebé hato’o 
agradesimentu wa’in no entuziazmu konaba misaun ne’e.  

“Ha’u kontente atu mai iha Timor-Leste,” dehan Moore. “ami harii daudaun amizade ne’ebé metin 
ne’ebé sei dura husi tempu ba tempu no hadi’a ita nia abilidade hodi servisu hamutuk iha tempu ne’ebé 
presiza.  Misaun multilateral hanesan Parseria Pasífiku harii ho objetivu komún ida atu fornese  benefísiu 
ba seguransa husi nasaun sira ne’ebé partisipa iha laran hodi hametin liután estabilidade no kapasidade 
rejionál…. no ami servisu tiha ona ho kontente husi kabas ba kabas hamutuk ho ami nia parseiru Timor-
Leste.” 

Vice Primeiru Ministru responde no hato’o apresiasaun kona-ba apoiu no ligasaun militár Amerikanu, 
Australianu, Novazelándia ho F-FDTL ne’ebé la’o nafatin. Nia mós nota katak Parseira Pasífiku hala’o ba 
dala barak ona iha Timor-Leste no nia espera katak parseiru ne’e bele kontinua hala’o iha ne’e iha tinan 
hirak mai.  



Iha loron 13 fulan Juñu, serimónia abertura adisional ida kona-ba projetu médika hala’o iha Ministériu 
Saúde.  Iha serimónia ne’e, Vice Ministra Saúde Sra. Natalia de Araújo hatete tanba-sá  “importante atu 
reforsa liu-tan koñesimentu” hodi hatún mortalidade no moras, no hadi’ak saúde. Chargé d’Affaires 
Embaixada Amérika Scott B. Ticknor dehan “ Futuru Amérika nian barak liu liga ba iha rejiaun Ázia 
Pasífiku, no prezidente Obama hala’o ona kompromisu estratéjiku ba Ázia. Ami hakarak hametin liután 
ami nia parseria… no apoiu estabilidade rejionál no dezenvolvimentu demokrátiku. Envolvimentu entre 
ema ba ema  mak sai baze ba objetivu hotu-hotu, no Parseria Pasífiku maka buat hotu konaba 
envolvimentu entre ema ba ema.  

Parseria Pasífiku hanesan inisiativa ida ne’ebé Timor-Leste, Australia, Nova Zelándia, Estadus Unidus no 
Japaun buka meius atu halo di’ak liután servisu hamutuk tuir dalan militár nian. Formasaun médiku mak 
hanesan komponente importante ida iha ezersísiu ida ne’e. Hahú husi tinan rihun rua neen (2006), 
Parseria Pasífiku foka liu ba iha programa umanitáriu no asaun síviku sira hodi hadi’a  infraestrutura xave 
no apoiu ba preparasaun hodi responde ba dezastre. Parseria Pasífiku oferese asisténsia médiku 
importante  balun  ba pasiente maizumenus rihun atus rua lima nulu (250,000), servisu  veterináriu 
atinzi animal hamutuk kuaze rihun tolu nulu resin hitu (37,000), projetu enjeñaria realizadu kuaze atus 
ida hitu nulu (170) no fasilita ona  dezenvolvimentu ba infraestrutura importante. 

Projetu enjeñaria no konstrusaun sira inklui ekipa ida harii dapur no kafeteira iha Eskola Sekundária 
Comoro, fasilidade saneamentu iha Eskola Báziku iha Faról, no sala-emerjénsia foun iha Sentru Saúde 
Komunidade iha Comoro.   

Tinan ida ne’e, ho intensaun atu harii kapasidade iha tempu naruk, Parseiru Pasífiku muda ona husi 
fornese tratamentu médiku direita ba fali fornese formasaun ba médiku lokál sira atu fó asisténsia 
ne’ebé di’ak liután, atu hasa’e no haluan tan disponibilidade tratamentu iha tinan barak mai.  Iha 
koordenasaun hamutuk  ho Ministériu Saúde, projetu formasaun ba médiku-nian inklui salvasaun ba 
inan no kosok-oan, apoiu ba moris báziku, entendimentu ambulánsia no mós formasaun  responde 
emerjénsia, no konsulta ba saúde nehan.  Parseiru lokál inklui Ministériu Saúde, Diresaun Servisu Saúde 
Komunidade, Diresaun Polítika, Planeamentu no Koordenasaun, USAID nia projetu saúde HADIAK , St 
John of God, Royal Australian College of Surgeons, Ospitál Nasionál Guido Valadares, Institutu Saúde 
Nasionál no Sentru. 

Alende vizita iha Timor-Leste, ofisiál Forsa Naval Estadu Unidus nian hala’o vizita ba muzeu lokál, 
partisipa iha jogu desportu, asiste hodi hanorin lian Ingles iha Universidade lokál ida, no vizita grupu 
komunidade no labarik sira, Banda Múzika Forsa Naval 7th Fleet husi Estadu Unidus toka ona iha 
konsertu públiku ida ho naran “Tasi Di’ak, Futuru Di’ak” iha  Largo Lecidere iha Sábadu 14 Juñu, no mós 
sei toka iha  Timor Plaza husi tuku 11:30-14:30 iha loron Kuarta-feira loron 18 Juñu. 

Dili, Timor-Leste (11 Juñu, 2014) – Membru husi Timor-Leste nian F-FDTL reboka didin-lolon ida durante projetu konstrusaun 
iha projetu Parseria Pasífiku tinan ida ne’e. Membru husi Forsa Defeza Timor Leste, Forsa Naval E.U.A, no Forsa Defeza Australia 
mak servisu hamutu iha projetu ne’e. (Imajen husi Forsa Naval E.U.A. Tenente Jesus Uranga.) 
 
 

 
Dili, Timor-Leste (12 Juñu, 2014) – Kapitaun Forsa Naval E.U.A, Rodney M. Moore, Comodoro husi Rejimentu Konstrusaun Naval 
ba dala-30 hato’o diskursu ba bainaka husi Australia, Novazelándia, Timor-Leste no Estadus Unidus durante hala’o serimónia 
abertura hodi apoia ba Parseria Pasífiku 2014. (Imajen husi Forsa Naval E.U.A. nian Espesialista Komunikasaun Sosiál Klase 
Dahuluk Stephen Oleksiak).       
 
 

 
Dili, Timor-Leste ( 12 Juñu, 2014) – Vice Primeiru Ministru no Koordenadór Relasaun Sosiál iha Timor- Leste Fernando Lasama 
de Araújo no Kapitaun Forsa Naval E.U.A, Rodney M. Moore, Comodoro husi Rejimentu Konstrusaun Naval ba dala-30, vizita 
projetu dentál ida husi Parseria Pasífiku iha Klínika Saúde Comoro hodi apoia Parseria Pasífiku 2014. (imajen husi Forsa Naval 
E.U.A. nian Espesialista Komunikasaun Sosiál Klase Dahuluk Stephen Oleksiak)      
 
 



 
Dili, Timor-Leste (Juñu 12, 2014 – membru Banda Seventh Fleet Forsa Naval Estadus Unidus simu bainaka ho múzika iha 
serimónia abertura ba Parseria Pasífiku 2014, hala’o iha Kuartél Jerál F-FDTL iha Dili no Vice Primeiru Ministru Fernando La 
Sama de Araújo, Brigadeiru Jenerál Filomeno de Jesus Paixão, Kapitaun Forsa Naval Rodney M. Moore, Komandante Parseria 
Pasífiku – parte Súl, Kapitaun Forsa Naval Brian Shipman, Komandante Parseria Pasífiku 2014, no bainaka husi Timor-Leste, 
Estadus Unidus, Australia, Novazelándia, no Japaun. (Imajen husi Embaixada E.U.A. Dili.)            
 
 

 
Dili, Timor-Leste (12 Juñu, 2014) – Kapitaun Forsa Naval E.U.A. Brian Shipman, Adidu Defeza Australia Koronél Luke Foster, Vice 
Ministru Ensinu Superior Marçal Avelino Ximenes, Kapitaun Forsa Naval E.U.A. Rodney M. Moore, Embaixadór Novazelándia 
Jonathan Schwass, Brigadeiru Jerál F-FDTL Filomeno de Jesus Paixão, Vice Primeiru Ministru Fernando La Sama de Araújo, Adidu 
Forsa Defeza Nova Zelándia Leader Ekipa Dentál Majór Philip Worthington, Charge d’Affairs Embaixada Estadus Unidus Scott 
Ticknor, no Xefe Casa Sivíl F-FDTL Koronél Falur Rate Laek. (Imajen husi Embaixada E.U.A. Dili).         
 

 
Dili, Timor-Leste (12 Juñu, 2014) – Vice Primeiru Ministru no Koordenadór Relasaun Social iha Timor – Leste Fernando La Sama 
de Araújo, hato’o diskursu ba bainaka husi Australia, Nova Zelándia, Timor- Leste no Estadus Unidus durante serimónia abertura 
atu hato’o apoia ba Parseria Pasífiku 2014/ (imajen husi Embaixada E.U.A. Dili).      


